
Molody roky

Chto by rad nespominal

na roky molode,

no od todi pereteklo

strašni veľo vody.

Jak zme ša jak diti

iši spolu hrali,

neraz pro maličkosť

zme ša pohadali.

Na svojich učiteliv

na peršy skolsky roky,

jaky nerozhodny

byli našy roky.

Lipšyj rozum rokami

zme už dostavali,

na mapi i v knižkach

švit zme poznavali.

Po skončiňu seredňoj

zme ša rozchodžali,

každyj povolaňa

zmes obi vybrali.

Veľo znas zme dalše

iši študovali,

už na žyvot jak diti 

zme nepozerali.

Skoro každyj z nas 

už zme lasky mali,

jadnym ša vydarili

a druhym sklamali.

Skoro šytky z nas

školy ukončili,

do žyvota zme

livom vykročili.

Po cili republici

zme ša poposchodili,

i za hranicami

dakotry zme žyli.

Na molody roky

spominky zostavajut,

skorše naordženy

na nich spominajut.

Dobri ša mi kosit

Dobri ša mi tota

mala lučka kosit,

už mi moja vnučka 

rano vodu nosit.

Did odložte kosu!

Šatte do cholodku,

baba vam poslala

vodičku i vodku.

I dašo zakusiti

do chustočky dala,

može bude kosa

didu lipše brala.

Moja zlata vnučko

lipše nebude brala,

bo už ranna rosa

z travy opadala.

A ked neje rosa

barz tažko ša kosit,

zato často vnučka
i kosa ša ostrit.

Mam ja didu doma

polivačku malu,

budu polivala

pered vami travu.

Tiko vody vnučko

bys nenanosila,

travu peredomnom

by jes stoločila.

Hrabelkami didu

budu pidnimala,

žeby trava didu

vam pevno stojala.

Ďakuju ti vnučko

za tvoju ochotu,

no ty iši mala

na taku robotu.

Ta vam budu didu

lem vodu nosila,

vece vodky od baby

budu vam prosila.

Obchvat Svidnika

Konečni soj Svidničane

obchvat vybojovali,

žeby ťažky auta

centrom neprekažali.

Dennodenni tiraci

mistom perechodžali,

porjadni ša vyspati

nikomu nedali.

Vypadovka už ša robit

každyj ša raduje,

menše hluku v centri

už od teper bude.

Od Alpinky stroji

do zemli ša zaryli,

i provizornyj mist

už tam urobili.

Kadi obchvat povede

už stromy vyrubali,

i kruhovyj objazd

robiti začali.

Dakyj čas potrvat

nelechka robota,

nejedna perejde nediľa

nejedna sobota.

Nedarmo tam budut

miliony vloženy,

ale zaklady vypadovky

už sut položeny.

Ruch na stanovisku

neje to špacirka,

perehlenuta mostami

bude Ladomirka.

Z Poľska i do Poľska

tiraci premavali,

neraz na oblakoch

skla soj začerkali.

Lem keby vystavby

termin dotrimali,

žeby Svidničane

v centri kľudni spali.

Oklamal jem peršu

Smutnyj, neveselyj

chodžu po sadočku,

čom to ja oklamal

peršu frajiročku?

I dobra i krasna

frajiročka byla,

od mene sklamaňa

soj nezaslužyla.

Neznam što ša stalo
že jem tak urobil,

ked jem keždyj večur

tak rad ku ni chodil.

Zabalamutila mi holovu

jedna zo Svidnika,

jak jem zistil byla

potvora velika.

Raz na piši zoni

zo mnom bišiduvala,

kažyj deň mobilom

mi domu volala.

Barz ša mi nepačila

čašničku robila,

može nejednoho

tak balamutila.

Ale raz jem vidil

z druhym ša cilovala,

tak jem ji vynadal

vecej nevolala.

Odprosil jem peršu

večer pri mostočku,

že nebudu hledal

druhu frajiročku.

Barz mi nevirila

bo byla oklamana,

ale že mam pravdu 

potim mi uznala.

Zato virnoj lasky

jak klišč ša trimajte,

falošnici zvesti

nikda ša nadajte.

Buda pro psa

Odkoli pamjatam

se psa zme trimali,

bo najlipše psy

chyžu vartovali.

Psy ša vystredali

lem buda zostala,

pomaly i striška

na ňi prehnivala.

Kupili zme vlčaka

buda byla mala,

jak ša do ňoj vopchal

ta ša rozlamala.

Abo mi zrobite

budu murovanu,

rozdumajte sobi

bo tu neostanu!

Otec projekty na budu

takoj objidnali,

za projekt neveľo

paru korun dali.

Ale buda moderna

i ustredňe mala,

ani tepla voda 

tam nechybovala.

Žeby nespal na solomi

i gauč mu kupili.

na fotobuňku ša sami

dverci otvorili.

Šytky psy zo sela

vlčakovi zavidili,

i suky zo sela

často tu chodili.

Velikyj štraj v seli

psy už vyvolali,

taky isty budy

od gazdiv žadali.

Holodnyj muž

Oženil ša jeden

žal sobi paničku,
neznala do ruk zobrati

už ani žehličku.

Što to kuchňa ona

ani nepoznala,

v hoteli ša panaska

rodina stravovala.

Barz mu bylo čudňi

už ked znim chodila,

že ho doma nikda

z ničim nehostila.

Do novoho bytu

ša nasťahovali,

kuchňu prepichom

vybavenu mali.

Už nebudeš ženo

po hoteloch chodila,

doma lipše jidlo

nam budeš varila.

Chpal jes na holovu

že budu varila?

ked ja kolo peca

nikda nechodila?

Žadne variňa doma

mužičku nebude,

celodenna strava

lem v hoteli bude!

Skadi tiko korun

ženičko nahrabam?

ty strašňi liniva

ja malo zarabľam.

Zato jem ťa bral

žebys mi varila,

žebys do roboty

nikda nechodila.

Neberte soj chlopi

što neznat vriti,

bo budete holodny

cilyj deň choditi.

Dotrepana žena

Ležyt žena v nemocnici

cila dotrepana,

jak mumija v obvezoch

cila omotana.

Ked ju tam prevezli

lem, lem že dychala,

ale jak zazrakom

jakos ša prebrala.

Umele dychaňa

dovho ji davali,

že žena perežyje

ani nedufali.

Až ked ji z holovy

obvezy znimali,

jak ku tomu prišla

ša jej žvidovali.

Na služobnu cestu

muža jem poslala

a ja doma sama

moloda zostala.

Ajak muž odyšol

sušida jem pozvala,

jeho žena v nemocnici

už tyždeň ležala.

Nič povna radosti

cila nas čekala,

ale mužova služobka

byla odvolana.

Ani neznam koli

dveri ša otvorili,

ked zme zo sušidom

vtim najlipšim byli.

Pamjatam jak mužovy

oči zaiskrili,

ale toty moji

až vy otvorili.

Ani neznam što ša

zo sušidom stalo,

može joho tilo

jak pilot litalo.

Zbitočňi može nadavame

Zbitočňi na komunistiv

teper nadavame,

ale palinku, potraviny

barz dorohy mame.

Šytko bylo tuňe

veľo zme nezarabľali,

ale plano zme ša

kolo nich nemali.

Keby za šisdešat korun

palinky ste vypili,

určiti do domu

by ste netrafili.

Po kontajneroch chlib

tuňi zme ho mali,

gazdove zos chlibom

sviňi soj chovali.

Moloka jak vody

korovy davali,

za tuňo vyrobky

v obchodi zme mali.

Teper za šisdešat

ša neopijeme,

ani štiri piva

soj nevypijeme.

Svaľby prepichovi

v hoteloch robili,

za šisdešattišac

motor ste kupili.

Chto veľo zarobit

nedoroho pro ňoho,

 čom nepozerate

i na chudobnoho?

Taky rozdily v platoch

dakoli nebyli,

i ked papalaši

vece zarobili.

Moderny šaty
Z domu mody žena

šaty objidnala,

jak vertuľa v motori

tak ša obertala.

Jak ša ti pačat mužu?

šumni ša žvidala.

Kuščik dovšy objidnati

ženičko jes mala.

Teper taky šaty

už idut do mody,

ale nazakryjut

tvoji krivy nohy.

Kebys kuščik dovšy

ženo objidnala,

može i ku švitu

by jes vypadala.

Nichto mi nepovil,

že mam krivy nohy,

zato ti mužu mij

nasadžu parohy.

Nenasadiš ženo

na krasu ani paradu,

nichto už neskočit

na taku navnadu.

Lem mi povič pravdu

tiko šaty stojali?

od toj sumy na holovi

volosy mu stali.

Dešattišač korun?!

vypadajut jak z deky,

zato by jem kupil

soj štiri obleky.

To lem v zahraniči

latky vyrabľajut,

ale taku hrubku

jak deka nemajut.

I na lito i na zimu

ša použyvajut,

toty teply vložky

ša znich vyberajut.

De jes byla Paulino?

Byla jem v Stropkovi

novy čižmy dostali,

mala jes viditi

jak ich rozobrali.

Podľa čisel brali

ani nemirjali,

do obchodu malo

tych čižem dostali.

Ta čom jes mi jedny

Pavlin nekupila?

polovičku drahy

bym ti zaplatila.

Taky šumny čižmy

ostry špicy majut,

ale moji nohy

tam ša nezmiščajut.

Jak jem doma mirjala

skoro jem plakala,

štiritišač korun

jem za čižmy dala.

Ja mam chudšy nohy

budu ich mirjala,

žeby jes ich do obchodu

nazad nevetrala.

Posmoť! jak pasujut

taky jak uľaty,

za korunami počekaj

do mojoj vyplaty.

Na vyplatu jem Pavliňi

čižmy vyplatila,

tam a nazad drahu

jem ji zaplatila.

Vidiš Ľubo, vidiš

nadarmo jem byla,

ale tobi čižmy

krasny jem kupila.

Ked budeš v obchoďi

dašto kupovala,

nekupuj Pavlinko

nikda bez mirjaňa.

Na luci zeleni

Na luci sered lisa

divčina ležala,

sonce teple hrilo

ša pozoblikala.

Svoje bile tilo

tam opaľovala,

prišli na ňu dirmoty

solodko zaspala.

Zrazu daky tiň
nad sobom citila,

pomalenky čorny

oči otvorila.

Krasnoho paribka

nad sobom vidila,

zo zemli jak serna

zrazu vyskočila,

Ale jes ňa vystrašyl

až jem inimila,

ja dumala, žeto

dajaka divina.

Išol jem okolo

štoskaj tu ležalo,

žebym neposmotril

pokij mi nedalo.

Take krasne tilo

maš mila divčino,

opaľovati z tobom

ša mu zachotilo.

Ja lem za hribami

do lisa jem zašol,

tot najšumnišyj hrib

na luci jem našol.

Možeš ša dvičino

dale opaľovati,

ja soj pidu lisom

hribiv nazberati.

Možu iti z tobom?

žvidala ša divčina,

možeš bo od teper

budeš moja mila.

Zasadila lipku

Zasadilam lipku

jem jej polivala,

ale moloda lipka

ša mi neprijala.

Odbornika potim

jem ša poradila,

povil, že na plane

misce jem sadila.

Zasaď kolo domu

de solnečko hrije,

uvidiš jak lipka

moloda ožyje.

Kolo domu lipku

už jem zasadila,

jak lipočka rosne

rada jem smotrila.

Každyj deň jem malu

lipku zalivala,

otiko vyrosla

jem jej pomirjala.

Tak jak z vody lipka

v zahorodi rosla,

už do mojoj vyšky

lipočka vyrosla.

A o paru rokiv

už zňoj lipa byla,

rada posiditi

jem pid ňu chodila.

Jak lipa rozkvitla

už jem radisť mala,

jedna pčolka za druhom

na lipu litala.

Solodeňkyj peľ

zos kvitiv zberali

barz veľo prez deň

tu ša nalitali.

I my sobi kviťa

na čaj natorhali,

bo lipovyj čaj

se zme rano mali.

Ked jem ša vydala

se zme tam sidili,

totu lipu krasnu

zme soj obľubili.

Studenka mala

Studenko. studenko

studenočko mala,

tiko ľudom v liti

smed už jes zahnala?

Nikda nepočitam

ja ich nerachovala,

zato mam vodičku

žeby jem davala.

Bo moja vodička

osvižyt každoho,

molodoho staroho

i toho chvoroho.

Ani liky taky

učinky nemajut,

i ked vodom z prameňa

dakotry mišajut.

Tam de ja mam prameň

tam by ste nepili,

od kypjačoj vody

 by ste ša obarili.

Pokaľ ku vam pridu

mineraly oblizuje,

toto od nich beru

što ja potrebuju.

Zato ňa horjaču

nikda nepijete,

ale mineraly

šytky vmi najdete.

Keby ste ša ku prameňu

mojomu dostali,

i termalne kupalisko

može by ste mali.

Ličebny domy dookola

by ste budovali,

švitovy kupeli

by už tu stojali.

Po rusinsky
Doslova jem perečital
članok ŠaŠa Oša,

mame dalšoho šmiloho

što nehaňbit ša.

Vidno, že je Rusnak

tverdoho koriňa,

keby vece bylo

takoho našiňa.

Nehaňbit ša za rusiniv

to davat na javo,

što v členku napisal

dobri ša čitalo.

Vidno ŠaŠu Ošu

že jes načitanyj,

nemožut ti nadavati

,,Rusin nevzdelanyj“

Tak jak druhy narodnosti

i my dašto zname,

čom dakotry druhym

do zadku ša pchame?

Vidno, že jes kus

i švita pochodil,

dobrych ai planych

ľudi jes nachodil.

Rusinami zme ša rodili

Rusinami zostaneme,

i ked inšaku narodnosť

dakotry pišeme.

Mame veľo Rusiniv

što ša nehaňbili,

toty v svojim žyvoti

veľo urobili.

Andi Warhol z Mikovoj

z rusinskoho koriňa,

cilyj švit obdivuje

moderne umiňa.

V štiroch jazykoch znam

veršok napisati,

ale krasni rusinčiňi

chcu virnyj zostati.

Modry oči

Modry oči od večera

do rana plakali,

už veľo chustočok

slzami zmačali.

Čom ste modry oči

cilu nič plakali?

že tiko chustočok

slzy vam zmačali.

Cilu nič pro čorny

oči zme plakali,

bo nas toty čorny

oči oklamali.

Modry zos čornymi
radi zme ša mali,

ale toty čorny

druhy soj hledali.

Už nas čorny oči

na se zochabili,

žeby čorny oči

jak my pochodili.

Žeby za modryma

cilij rik plakali,

žeby cilyj žyvot

za nami plakali.

A i tak ša stalo

jak zme soj dumali,

toty čorny oči

sivy oklamali.

Chceli by do našych

znovu pozerati,

čornym očam už ša

nedame sklamati.

Našli zme soj modry

taky jak my mame,

slzy chustočkami

už neuterame.

Čom by zme plakali

ked ša tak ľubime,

v sobotu pred oltarom

,,ano“ soj povime.

Osudna burka

Kolesa na auti

richlosť naberali,

stromy kolo drahy

lem ša tak mihali.

V auti hrat radio

vonku nepohoda,

od koles zos jamok

vystrikuje voda.

Z čelnoho skla sterači

vodu soj sterajut,

i ledovy krupy

na aouto padajut.

Na zadnim sidadli

dvome popivajut,

i tomu kolo šofera

vodku naľivajut.

Že burka vyčinat

barz ša nestarajut,

bo na nich ledovy

krupy napadajut.

Palinka vo fľašky

 rychlo ša miňala,

už pomaly ich

bralo na špivaňa.

Lem šofer byl v strehu

dodžu pribudalo,

i ked krupobita

načas perestalo.

Strači už nestačili

slobo vidno bylo,

a zrazu pered auto

štoska sa zvalilo.

V ti rychlosti aouto

naraz nevytrimalo,

cile auto na stromi

lem jak srot ostalo.

Štyri žyvoty vyhasli

barz ša ponahľali,

čom to počas burky

dakdi nezastali?

Tunel pid braniskom
Dovhy roky pid nim
tunel budovali,

no kvalitom pid ňoho

ša nepodpisali.

Robotnici nevinovaty

podľa projektu robili,

veľo korun sobi

čestni zarobili.

Ale firmy što tam

na nim podil mali,

jak by štat okrali

už rozdumuvali.

Čital jem Korzara

tam o tom pisali,

jaky miliony

podvodom ziskali.

De byli revizori

što kontroľovali?

Asi podvodnici

a ich podplacali.

Haňba vam Prešovčane

što o vas pisali,

škoda že lem skratky 
tam vašych men dali.
Do Švajčarsky bank

miliony ste ukladali,

že raz nato pridut

čom ste nedumali?

Take dašto lem podvodnici

sobi dovoľujut,

že i tunel pid Braniskom

soj vytunelujut.

Zato i prevadzka

tunela hapruje,

nekvalitna robota

furt ša opravuje.

Za taky pdovody

ľudi zameprame,

može ša i vašy

mena raz dozname.

Korzar

Korzar slovo zname

midži namornikami,

neradi ša stričali

na mori z piratami.

Preloženy hnaty

strach im nahaňali,

ked čornu zastavu

na stožar ťahali.

Korzariv pozname

na suchu korzujut,

ale čornu vlajku

už nevytihujut.

I molody ľude

radi korzo majut,

prez deň ai večur

ša na nim stričajut.

Na korzovaňa teper

pišy zony mame,

de vo voľnych chviľach

radi ša stričame.

Tu korzari čornu

vlajku nevytihujut,

žaden strach nemajut

kľudni oddychujut.

Pid menom korzara

i noviny mame,

z kotrych ša novosti

každyj deň dozname.

Korzariv na mori

i dnes iši mame,

ale morsky lupiči

už ich nazyvame.

Keby takych korzariv

vece zme nemali,

žeby lodi po mori

bezpečni plavali.

Trinastyj dochodok

Bude trinastyj dochodok?

Što nato dochodkare?

može takyj zazrak

raz ša u nas stane.

My z nišym dochodkom

by soj prilipšali,

slava tobi vlado

by zme zavolali.

Može jak bude euro

i toto ša stane,

z Evropskoj Uniji

štat vece dostane.

Jak vidno ta Unia

už dobri gazduje,

ščiro chudobnišym

eura rozdiľuje.

Toty što vysoky

už dochodky majut,

žyvotnu uroveň

vyšu jak my majut.

Vece soj dovoľat

i vece cestujut,

pri mori dakotry

sobi oddychujut.

Može i my z nizkym

by soj dovolili,

keby na ich uroveň

dochodky zvyšyli.

Nezavidime im

be vece zarabľali,

zato i dochodok

slušnyj už dostali.

My za socializmu

tiko nezarabľali,

zato i dochodok

nizkyj zme dostali.

Dochodok z toho platu

nam vypočitali,

iši dobri, že vlady

nam ho zvyšovali.

Čarovnyj prutik

Keby raz jem mal

tot čarovnyj prutik,

perezril bym na šviti

každyj jeden kutik.

De holodny ľude

jidlo by tam mali,

prutikom by švihnutl

by mi ďakovali.

Švihnutim prutika

bym vyzdravil chvorych

i po zadku bym pošvihal

ľudi podaktorych.

Što kradut, pidvadžajut

vyprask by dostali,

žeby už konečni

raz rozum dostali.

Tam de by ša bili

odrazu by perestali,

keby v mojich rukach

tot prutik zbadali.

De nemajut pitnu vodu

tokoj by ju mali,

lem raz bym prutikom

buchnul soj po skali.

Zos linivych robitny

takoj by ša stali,

roboti by nikda

ša nevyhybali.

Vece roboty by mi

v parlamenti dalo,

tam by tych prutikiv

asi bylo malo.

Mij čarovnyj prutik

šytko by dokazal,

nenavisť midži ľudmi

takoj by vymazal.

Rešpekt plany ľude

by pered nim mali,

škoda, že takyj prutik

iši nevydumali.

Alibi

Že vylupil banku

ho upodozrivali,

stopercentny dokazy

na ňoho nemali.

Pokladnička povidala,

že vas poznavala,

nebyla soj ista

tak nam povidala.

De ste ša toj noči

povičte tulali?

v postali panove

zo žanom zme spali.

Ale vy slobodnyj

što nam tu klamete,

i vy policajti ženy

čudži milujete.

Povičte nam kotra

žena z vami spala,

pid prišahom bude

pravdu povidala.

Barz hlupa by byla

žeby ša priznala,

neperšyj ja byl

z kotrym ša vyspala.

Že kotra to byla

my sobi zistime,

vas pro podozriňa

na čas zaistime.

Neznam ja panove

jak ona ša volala,

pri tim spaňu meno

mi nepovidala.

Z verejnoho domu byla

teper povim pravdu,

a ked nevirite

ja tam po ňu zajdu.

Podozrivyj mal pravdu

alibi mu dala,

že z paribkom tym

v posteli ležala.

Panelak

Byvali zme v panelaku

dom zme budovali,

na vystavbu požyčku

zme sobi zobrali.

O rodinnim domu

davno zme dumali,

taku poschodovu

zme soj budovali.

Bo v tim panelaku

soj neopočineme,

ked ša dachto vadit

prez panel čujeme.

Jak po mravenisku

ľude ša maotajut,

oblaky po pivnicach

diti rozbivajut.

Neraz z mužom v noči

zme ša zobudili,

ked omylom na zvonok

opity zvonili.

Može toho roku

ša vysťahujeme,

pomaly novostavbu

už dokončujeme.

Nedaleko mista 

tot dim budujeme,

na dochodku kľud

už potrebujeme.

Nedaleko domu
lisik zo sosnami,

budeme choditi

z mužom za hribami.

Lem keby zdravičko

obom nam služylo,

bude ša nam dobri

v novim domi žylo.

I staršyj syn zo ženom

tu pri nas zostane,

i maleňka vnučka

kotru radi mame.

Vlastna kapela

Otec hral na basu

mama bubnovala,

a na hušľach sestra

starša dobri hrala.

Ja hral na gitari

až struny praskali,

doma po večeroch

zme nacvičovali.

Otec ani mame

noty nepoznali,

na buben i basu

barz nepotrebovali.

Staršyj brat na harmoniki

michy roztihoval,

už vyborni hral

muziku študoval.

Najlipša kapela

što v okolici hrala,

ani jedna svaľba ša 

bez nas nekonala.

I molody na zabavy

často nas volali,

pro nich lem moderny

špivanky zme hrali.

Moderny špivanky

tak dobri zme hrali,

i do Bratislavy neraz

soj nas zavolali.

I tota smotanka

často nas volala,

bo naša kapela

veľo nestojala.

Politici, podnikateli

radi hudbu mali,

cholem raz tancovali

taj jak my im hrali.

Najradšej zme hrali

na Svidnickim festivali,

ľude pri ľudovkach

z nami soj špivali.

Triraz ša ženil

Ženil ša druhyj raz

peša plana byla,

ani tota druha

ša nevydarila.

Tota perša hadky

každyj deň hledala,

bo pijaka v domi

barz ťažko znašala.

Zato rozvod dala

žeby pokij mala,

za vekšoho pijaka

ša potim vydala.

Ale tota druha

vece jak je pila,

vyplata na palinku

už nam nestačila.

Povna fľaška na stoli

každyj deň stojala,

nepilo ša zo štamperlika

pilo ša z pohara.

Na stravu pri palinci

už nam nezostalo,

často od sušidiv

už ša požyčalo.

Nedobri robime

ženo moja mila,

pro palinku perša

mene zochabila.

Hnivaj ša, nehnivaj

perša pravdu mala,

že keby jem nepil

pri mi by zostala.

Prihlašu ša na ličiňa

može vyzdraviju,

v domi taku pijačku

už nepotrebuju.

Predna Hora pomohla

palinka nesmakovala,

tota treťa znim

dovho vytrimala.

Nevinovata a bita

Što to za krik čuti

z panelakovoho domu,

žena na chodbu vybihla

trimat soj holovu.

A druha jak keby
čorti vyčiňali,

taniry, stoličky

po kuchňi litali.

Sušide, pomožte!

bo muž ňa dobije,

volajte policiju

bo šytko rozbije.

Ženinu holovu

chirurgove zašyli,

muža policajti

takoj zaistili.

Že jak ša to stalo

žena povidala,

že mužovi večeru

pravi rychtovala.

Že milenec kumu chodit

v korčmi mu povidali,

jaku mat povahu

to oni neznali.

Pivdeca za pivdecom

jak šrotovnik šrotoval,

palinku od zlosti

i druhym kupoval.

Lechke bude zučtovaňa

v korčmi vykrikoval,

jakyj ňa stihne trest

už soj naplanoval.

Večeru maš na stoli

jem mu povidala,

takoj peršu facku

jem vyfasovala.

Može by ňa dobil

keby jem nechtekla,

žeby takoj ho čorti

zobrali do pekla.

Pohnival ša vitor

Pohnival ša vitor

na vichricu svoju,

nikda mu nesplnit

totu joho voľu.

Odkoli jej zobral

pid papučom ho trimat,

ked tak dale bude

ta zňom nevytrimat.

Že jem chudak povila

i vodne i vnoči,

mušu lem terpiti

už nemam pomoči.

Že nikomu neškodžu,

že nadarmo duju,

takoho slabocha

ja nepotrebuju.

Ona keď ša nazlostit

jak keby rozum tratila,

veľo škody ľuďom

prez rik narobila.

Vyvaľuje stromy

i strichy storhuje,

veľo moja žena

už soj dovoľuje.

Ani ľude ani ja

ji nerozkažeme,

mat veliku silu

my ju nezmožeme.

Povidam ji ženo

čom jes taka plana?

že jes ľudmi tak

často preklinana?

Ja na svoju mamu

vitre ša pridala,

bo i ona jak ja

lem skazu prinašala.

Ked ša ti nepačit

i tebe odduju,

takoho slabocha muža 

ja nepotrebuju.

Na konari

Na konari kolo lisa

chustka zavjazana,

jak zastava vo vitri

tam ša trepotala.

A na ti chustočku

bylo napisano:

,,Už ňa žyvu neuvidiš

moja ľuba mamo.“

Što tam napisala

to mama neznala,

ale večur za frajirom

smutna odchadzala.

Už byl druhyj deň

divka ša nevetrala,

telefonom policajtiv

takoj zavolala.

De pišla a koli
v telefoňi povidala,

a na policiju

nervozna čekala.

Pišli za frajirom

ša ho žvidovali,

što cilu nič sobi

tu bišidovali.

Prišla nahnivana

zme ša pohadali,

neveru jedno druhomu

zme soj vyčitali.

Bez rozlučky odyšla

slovo nepovila,

lem žeby ša v liši

mi neobisila.

Našli tam chustočku

šytko prečitali,

de ša obidila

lem misce hledali.

Zrazu šytky na misci

jak keby ostopili,

na buku kolysati

žyvu ju vidili.

Chcela jem ša obisiti

zo šmichom volala,

ale jem soj šytko

dobri rozdumala.

Pro jednoho šaleňaka

žyvot bym soj vžala,

jak kebym frajiriv

už vece nemala.

Velike upratovaňa

Pered velikodňom, ristvom

velike upratovaňa,

velike po domi

od rana bihaňa.

Šytko hori nohami,

šytko porozmitovane,

do večera musit byti

šytko upratane.

Šytko što zbitočne

z domu ša vynošat,

a po švetoch nazad

pomaly ša znošat.

Na taky misca dakotry

veci poklademe,

ked ich treba surňi

ta ich nenajdeme.

Vysavač od vysavaňa

skoro až červenyj,

neznat de telefon

teper položenyj.

Jedna žena take

upratovaňa robila,

telefonovati sušidi

štoskaj zachotila.

Ale darmo po biťi

telefon hledala,

rozdumuje dovho

de lem jem ho dala?

Nehodna byla najti

barz ša nazlostila,

hledaj muži neznam

dem ho položyla.

Ale muž povidat,

čom bys ho hledala,

ja zavolam z budky

de je budeš znala.

Muž zavolal z budky

skriňa zazvonila,

do skriňi pid šaty

telefon šmarila.

Za pjat minut dvanacet

Z rusinskoho koriňa

dvome ša zhovarjali,

ale neznam ľude

kotryj pravdu mali.

Dobri ked tam hori

mudrych ľudi mame,

bo od svojich ľudi

lem dobre čekame.

Jeden byl minister

druhyj ministruje,

takych ľudi každyj

Rusin podporuje.

I jeden i druhyj

vychodu pomahajut,

vidno, že obome

vychod radi majut.

Keby zme tam hori

vece takych mali,

žeby nam rusinom

se lem pomahali.

Tak jak braťa dvome

soj bišidovali,

ale nezajeden

motuz už ťahali.

Každyj v ini straňi

dobri ša poznajut,

i okresy blisko

kolo sebe majut.

Obidvome na vychod

radi ša vertajut,

i keď v Bratislavi

obome byvajut.

Obidvome z rusnackoho

koriňa pochadžajut,

i ked dialektom

už nerozpravľajut.

Veľo zdravička chlopi

lem ša nam trimajte,

vychod najchudobnišyj

ta mu pomahajte.

Novyj dom budovali
V meňi otca i syna

i ducha švetoho,

pustime ša mužu

do domu novoho.

Zaklady nam vymirali

material mame,

pomaly zaklady

dajak vykopame.

Ona žala lopatu

jomu krompač dala,

toto što nakopal

ona vymetovala.

Na zaraň pozhaňaš

dajakych terasiv,

je pidu do mista

objednam murariv.

Ani  ne jedeň deň

tesari šalovali,
kamaraťa byli

veľo nezobrali.

Na betonovaňa

rodinu pozveme,

dajak sobi mužu

dajak pomožeme.

Rodina zabetonovala

murare vymurovali,

kamaraťa tesari

strichu zmontovali.

Stavba rosla tak

jak soj planovali,

žeby už prez zimu

v novim soj byvali.

Po kolavdaciji domu

už ša sťahovali,

i novyj nabitok

ponakupovali.

Staru chyžu niže sela

nepotrebovali,

jedni romski rodiňi

za tuňo prodali.

Už zme priletili

Zos teploho kraju

dovho zme letili,

žeby rodne hnizdo

zajs zme uvidili.

Cholodny dni i noči

iši u vas byli,

može vitry i šnih

hnizdo poškodili.

Dovho zme od radosti

nad selom kružyli,

žeby zme vas v seli

šytkych pozdravili.

Jak nam milo bylo

ked ste na svitali,

až potim zme hnizdo

svoje pozerali.

Stopy svoji zima

na nim zochabila,

ale škody veliky

nam nenarobila.

Ale to nič zato

my ho opravime,

i čerstvoho mochu

soj tu nanosime.

Lem keby priroda

už ša umudrila,

žeby teplym soncom

kus zemľu ohrila.

Vyjdete do poľa

i my už čekame,

za čerstvom borozdom

potravu hledame.

I voda ša ohrije

žabky zvychodžajut,

i ked oni strach

velikyj z nas majut.

Ale taky osud

toty žabky majut,

jak viďat bocana

ta ša pochovajut.

Keby my znali

Keby my tak znali

što do peredu  bude,

veštcami na šviti

zvali by nas ľude.

Što bylo za nami

i maly diti znajut,

z mudrych knižok sobi

šytko prečitajut.

Jak človeka jasnovidca

by soj nas važyli,

často o svij osud

ľude by prosili.

Veľo ľudi denni

by vas oslovovalo,

žeby svoju buducnosť

od Vas ša doznalo.

Lipše jak prezidenta

by soj vas važyli,

za Vašu predpoviď

zlatom by platili.

Predstavte soj keby

vojnu vypovili,

chto bude viťazom

by ste im povili.

Ale keby vladcovi

smerť ste predpovili,

na ohňu jak bosorku

by vas upalili.

Ale žaden by ste

pravdu nepovili,

že bude žyl dovho

by ste mu povili.

Že čom ste klamali

ľude by uznali,

toho vladcu v laski

ani barz nemali.

Neplano by bolo

dejiny by ste pisali,

žeby ľude zla

ša vyvarovali.

Mišac lasky

Na cilim šviti maj

mišacom lasky volajut,

molody i stary soj

lasku vyznavajut.

Toty staršy už lem

naoko vyznavajut,

toty lasky mojovy

už za sobom majut.

I oni pri mišačku

vešo sľubovali,

nejedno serdečko

sľubom oklamali.

Ale veľo molodych

z laskom nehazardujut,

snažat ša splniti

to što nasľubujut.

Tot mišac na lasku

takyj jak stvorenyj,

i ked je dakoli

neteplyj, studenyj.

A ked je studenyj

gazda ša raduje,

že dobra uroda

na poličku bude.

I ked je studenyj

molodych laska hrije,

tak jak radiator

ich serdečka hrije.

Šytko šy zeleňije

šytko je v rozkviti,

toj majovyj lasky

každyj chce užyti.

Pid majovymi zvizdami

barz lechko ša dychat,

nejeden soj parik

na lavičku vzdychat.

Slova povny nehy

pocilunky, objimaňa,

dakoli trvajut

do biloho rana.

Od Tater ku Dunaju

Od Tater po Dunaj

vorobli čvirikajut,

že modernu stranu

u nas zakladajut.

Veľo zme nalitali

veľo zme vidili,

na ľudovu stranu

projekt zme zrobili.

Nebude demokraticka

bude to ľudova,

nebude za bohatstvom boliťi

nikoho holova.

Konečňi u ľudi

rovnospravnosť nasten,

ked do parlamentu

strana ša dostane.

Tiko holosiv ziskame

zme prepočitali,

nad pjadešat percent

voliči by dali.

Tota nova strana

,,čiriklo“ by ša volala,

od chudobnych Rómovi

tot nazov soj žala.

Strany opozičny

by šancu nemali,

do vlady ripati

odvahu by nemali.

Naša vlada milionariv

by zlikvidovala,

a len tych poctivych

by iši nechala.

Šytky ľude dobru

robotu by mali,

zahraničny ponuky

by ich nelakali.

Nebyla by totalita

jak ste dakoli nezvali,

priklad by narody

 z našoj strany brali.

Čerstvyj na dochodku

Každe rano autobusom

do roboty chodil,

do podniku v kotrim

od moloda robil.

Dobryj kolektiv, robota

dobri zaplačena,

v tim podniku z nim

robila i žena.

Roky tak jak oda

rychlo utikali,

staršy što robili

už dochodok brali.

Prišol už tvij čas

ťa nepotrebujeme,

staršy odchodžajut

molodych bereme.

Dobryj dochodok dostal
ale ľa neradoval,

tot dobryj kolektiv

bude mu chyboval.

Ked na nošnim stolku

rano budik zvonil,

i vin zos posteli

pomalenky schodil.

Ty stavati mužu

už nepotrebuješ,

už jes na dochodku

už soj oddychuješ.

To ja lem pro sebe

budik natočila,

žebym na autobus

už nezapizdnila.

Ty lem kľudňi lež

robota ti skončila,

i ja lem dva roky

už budu robila.

Robotu kolo domu

se soj daku najdeš,

abo z kamaratami

na pivečko zajdeš.

Euro mena

I unas už bude

tota Euro mena,

už nam ťa Slovenska

koruna netreba.

Kus času potrimat

pokaľ soj zvykneme,

že už na vyplatu

koruny nebereme.

Nebudeme peršy

što Euro prijali,

i oni soj ťažko

na menu zvykali.

Nebude ša vyplata

na pjattišačky počitala,

na vyplatu bude

už lem kopka mala.

I na Eurocenty

budeme zvykati,

vece dribnych v piňaženci

už budeme mati.

No tych stovok eura

v ňi veľo nebude,

že to dobra mena

povidajut ľude.

Podľa dnešnich cen

šytko tunše bude,

ale to lem klam

tunše nič nebude.

Ostatňi v Uniji

iši kus vyhajut,

Euro i tam bude

to našto čekajut.

Na prijaťa Eura

podminky zme splnili,

od roku dvatišačvisem

Euro povolili.

Uvidime povil šlipyj

ale my vidime,

ked nam bude dobri

potim uvirime.

Dvojakyj Velikdeň

Na katolickyj Velikdeň

vonku ša neoblivalo,

bo cholodno bylo

šnihom zamitovalo.

Molody namali radisť

dnuka oblivali,

vece jak na divky

lem do sebe ľali.

Ale pravoslavnyj

to už ina kava,

stromy ša rozvili

zelenila ša trava.

Solnečko žyčilo

dobri ša polivalo,

voľo mlačok od vody

po dvoroch zostalo.

Netak jak dakoli

kolo studni z vidrami,

muravany studňi

malode zostali.

I z vonka i z dnuka

tu ša polivalo,

na druhyj deň opica

plano ša stavalo.

Ale bez palinky

oblivačka by ša nezvala,

každa jedna obľata

ščiro nalivala.

Šmich, viskot po seli

ozyval ša od rana,

nejedna i pjaťraz

ša pereblikala.

Keby podľa pravoslavnych

Velikdeň šytky zme mali,

lipše v teplim časi

by zme polivali.

Zavinili to kalendari

bo až dva zme mali,

katolici sobi

tot druhyj vybrali.

Pes suku morduje

Vidit vnučka na seli

pes suku morduje,

čom to toto robit

dida ša zviduje.

Vnučko, tota suka

asi dašto chvora,

zato zavolala

ku sobi dochtora.

Može, že dostala

daku infekciju,

a tot pes i pichat

dobru injekciju.

Ale čom od zadu?

dale ša žviduje,

bo ona v tim zadi

bolisť pociťuje.

Vnučak už treťij rik
do školy chodila,

joj jaky ste hlupyj

didovi povila.

Dvi hodiny v školi

už zme didu mali,

jak ša roďat diti

tam nam povidali.

A ty mi tu tverdiš

že tota suka chvora,

na taku robotu

netreba dochtora.

Že chorobu mala

mama nepovidala,

ale keby ne otec

ta by ňa nemala.

Vy ša otim didu

v školi neučili?

že ste mi tak hlupo

šytko vyšvitlili.

Vnučka nevirila,

dido mal nepravdu

zato ďiťom povidajme

se lem čistu pravdu.

Na Bili Makovici
Na Bili Makovici
vodičku nemali,

každyj deň z potoka

vodu vynašali.

Makovickyj pan 

dovho rozdumoval,

žeby tych poddanych

kuščik zasanoval.

Ukazal im misce

tu studňu kopajte,

tu bude vodička

hluboko kopajte.

Ne jeden deň, ne dva

poddany kopali,

ani barz hluboko

a už vodu mali.

Našli zme vodičku

panovi odkazali,

na murovaňa kamiňa

bile nakresali.

Zos bilym kamiňom

studňu vymurovali,

z vidrami zo studňi

už lechko ťahali.

Za tot dobryj napad

panovi ďakovali,

že z potoka vodu

už nevynašali.

Že tam voda povidajut

mineralna byla,

ale tota studňa

už ša zavalila.

Chatrala Bila Makovica

kamiňa padali,

ani nichto neznat

de studňu kopali.

Jak to šytko bylo

lem z knižok čitame,

jak kulturnu pamjatku

teper ju trimame.

Za jeden motuz ťahajme

Z Komarnika, Mirošova

Staškovec abo Belejovec,

ťahame Rusini

se za jeden konec.

Keby každyj na svojim

zme motuz ťahali,

toty silny puta

by ša perervali.

I vorony od jak žyva

su sobi šidajut,

či možut prišisti

ani ša nežvidajut.

Že patrjat ku sobi

dobri oni znajut,

jak im naros zobak

tak sobi krakajut.

No svoju reč dakotry

skoro zabyvame,

že je menej cinna 

dakotry dumame.

Nehaňbme ša za svoju

i ked druhu zname,

bo podľa pirja ptacha

každoho pozname.

Rusini zme ša rodili,

nimi zostaneme,

i ked narodnosť druhu

dakotry pišeme.

Slovenčina zvučna

nam problem nerobit,

dakotrym neslovakom

dos problemy robit.

Vysoky funkciji
dakotry zastavajut,

zato že Rusini

im nevytykajut.

Každyj chto vzdelanyj

lem svoje uznavat,

že je takyj abo takyj

nikomu nenadavat.

Murjanky na lavci

Prez lavku murjanky

v koloňi kračali,

a dvi na ti lavci

čardaš tancovali.

Netancujte čardaš

najstarša povidala,

žeby ša pid nami

lavka nezlamala.

Kolona murjanok

na mosti stojala,

slonica z berehu

na nich pozerala.

Perejdu totu lavku

sobi rozudumala,

ked kolonu murjanok

lavka vytrimala.

Ne pro tebe slonico

uriblili lavku,

neskušaj perejti

bo budeme v jarku.

Ked slonica na ňu

jednu nohu dala,

pid vahom lavočka

ťažko zastonala.

Ked položyla druhu

lavka ša zlamala,

kolona murjanok

po vodi plavala.

Murjanky ša šmijali,

što jes urobila?

tota lavka ľuďom

nebude služyla.

Naj soj zrobľať ľude

lavku betonovu,

ja zato nemožu

že mam ťažku nohu.

Pro vas i z pavučiny

keby lavku zrobili,

ani dešat kolon

by ju nezlomili.

V Rusku na vatrisku

V Rusku na vatrisku

hostinu rychtovali,

muzikante cigansky

už od rana hrali.

Za pjat palciv barana

tučnoho kupili,

jeden velikyj sudok

vodky soj zadarmo privalili.

Sonce pripikalo

vatra už horila,

dobri že jedna chatrč

od ňoj nezhorila.

Do povnych horňatok

vodka ša nalivala,

do daleka baranina

na ražňi voňala.

Tancovalo tam šytko

što ruky nohy malo,

i storočnu ciganku

do tancu už bralo.

Ale veľo vodky

do sebe naľala,

stati zo stoličky

ani nevladala.

Vypadalo, že hostina

potrvat do rana,

ale malo bylo

jednoho barana.

Ani vodka nestačila

skoro ša minula,

storočna zo stoličky

ša perevernula.

I ostatňi kolo vatry

jak mertvy ležali,

z tučnoho barana

lem kosti zostali.

Keby jem nevidil

by ste nevirila,

z daleka jak turisti

šytko zme vidili.
Velikdeň v cerkvi

Od narodžiňa Isusa

slavime Velikdeň,

to neobyčajnyj

to slavnostnyj deň.

Tomu tohoročnomu

o počasia želalo,

solnečko od rana

na nas ša šmijalo.

Ľude vyoblikany

do cerkvy kračali,

i maleňky diti

za ruky trimali.

Do malenkoj cerkvi

šytky ša nezmiščali,

vekšinom molody

i vonka stojali.

Rodiny i znamy

tu ša pochodili,

zato ša do cerkvi

šytky nezmistili.

Christos voskrese zaznilo,

služba ša začala,

Bohu Isusu

vďaka ša vzdavala.

Keby tak jak v tot deň

ľude ša schodili,

žeby ša uprimňi

k Bohu pomolili.

I na stoloch jidla

vece jak každyj deň,

každyj soj dovolit

slavit ša velikyj deň.

Molody na oblivačku

už soj plany snujut,

obľati najbliššych

už ša pripravujut.

Bude tu veselo

od rana do večera,

viskot bude čuti

zos ciloho sela.

Oblivačka

Už od rana po seli

partiji chodili,

žeby vodom ženy

čerstvom osvižyli.

Molody i staršy

selom ša motali,

kotra prišla pid ruky

ta totu obľali.

Pokaľ po žaludkoch

malo vodky mali,

ta tak jak ša patrit

slušni oblivali.

Ale ked palinka

na nich posobila,

nejedna divočka

plano pochodila.

Zos malych horňatok

ša neoblivalo,

už vekšy nadoby

do ruk ša zobralo.

Jak zmoknuta kura

nejedna vypadala,

neraz ani nedvaraz

ša pereblikala.

Každa jedna palinky

ščiro nalivala,

dakotra pre dnimi

može ša schovala.

Ale ked ju našli

potim banovala,

na totu oblivačku

bude spominala.

Iši dobri, že sonce

od rana prihrivalo,

od nacholodžiňa liky

brati netrebalo.

Tota tradicia davna

do teper ša utrimala,

každa pooblivana

lem nato čekala.

Nesklam rodičiv

Nesklam svojich rodičiv

bo lem jednych maš,

nedobra jes ditina

ked im lasku nedaš.

Oni ťa od mala

nelechko chovali,

veľo raz ša pro nas

ani nevyspali.

Materinskym molokom

mama nas chovala,

ked zme zaplakali

už ku nam stavala.

Každyj rodič svoji

ditočky miluje,

veľo času na dobru

vychovu venuje.

Ked už posivili

ša onich starajme,

lasku rodičovsku

pomaly vertajme.

Nedavajme ked nemusime

druhym do opatery,

,,cti vica i mamu“

hovorjat litery.

V Božych zapoviďach

oni zapisany,

no veľo raz nesut

nami dotrimany.

Jak to dobri ked diti

rodičiv dochovajut,

takyj dobryj pocit

na serdečku majut.

No sut diti kotry

lasku nevertajut,

na misto serdečka

v hruďach kamin majut.

Može od svojich diti
toho ša dočekajut,

plany činy z planymi

často ša stričajut.

Jak vino dozrila

Jak byla iši mala

što vino neznala,

po zadočku po zemli

rada ša šmykala.

Ale pomalenky

z toho vyrastala,

z nožky na nožičku

pomaly kračala.

Tak zme šytky maly

choditi ša učili,

pokaľ zme na zemli

pevňi zakotvili.

Už nam kroky žaden

problem nerobili,

do žyvota livom

už zme vykročili.

Zakladna škola, seredňa

už zme dospivali,

už jak maly diti

zme nerozmyšľali.

Prišli peršy lasky

radi zme ich mali,

nejednoho , nejednu

može i sklamali.

Žyvot išol dale

omyly ša neopakovali,

už zme jak dospely

ľude rozmyšľali.

Što mame robiti

zme rozdumovali,

žyvotnoho partnera 

zme sobi hledali.

Jak vino v pivnici

už zme dozrivali

dakotry v žyvoti

može ša sklamali.

No vino molode

dale dozrivalo,

čim bylo najstarše

lipše smakovalo.

Vidila ja vidila

Vidila ja vidila

zdaleka frajira,

jak ša druha divka

ku ňomu tulila.

Što vin sobi dumat

bylam zarmučena,

ked ja tu najkrajša

zo našoho sela.

Dos dovho z daleka

na nich jem smotrila,

čom to ša do ňoho

druha zaľubila.

Večur prišol ku mi

jem mu povidala,

iši povil durak

žem pravdu nemala.

De jes ša naučil

už tak ciganiti,

že jem vas nemohla

z daleka viditi.

Ťažko odpustiti

totu tvoju vinu,

od teper frajiru

ja už ti nevirju.

Žebym ťa už vece

u nas nevidila,

od zlosti jem dveri

jomu otvorila.

Iď sobi za tamtom

keď ti tamta mila,

dveri za našom laskom

už jem zatvorila.

Zo zvišenom holovom

jak kocur odyšol,

znal, že zle urobil

už vece neprišol.

Ani jem barz za nim

ľude nesmutila,

bo ja už davniše

zos druhym chodila.

Nehlupyj muž

Nehlupyj ja muž

ani žena moja,

ľude ťažko robľat

a my kolo morja.

Ľude po robotoch

malo zarabľajut,

ale nam koruny

zadarmo padajut.

Erotickyj salon

zme soj otvorili,

po strykovi što umer

veľo zme zdedili.

Molody tu choďat

koruny miňajut,

lem toty bohaty

što ich veľo majut.

Jak nam ide salon

my ša nestarame,

šykovnoho spravcu

v tim saloňi mame.

My sobi koruny

jak lordi miňame,

čom by zme nemiňali

ked ich veľo mame.

Ani neznam tiko

milioniv mame,

iši modernišyj

salom otvorjame.

Ani žena ani ja

nezme školovany,

ale rozumu vece

jak školovany mame.

Chto mat šťasťa ľude

netreba mu školu,

znat vin zariaditi

už buducnosť svoju.

A my toho šťasťa

kuščik vece mali,

čom by zme pri mori

ša neopaľovali.

Pizna jar

Pizno jarovati

zme u nas začali,

nechcelo ša proti

skorše pani jari.

Až kincom apriľa

zahododky ožyli,

ľude zeleninu

už po nich sadili.

Vo veľkim už v seli

nichto negazduje,

lem maly polička

dachto utrimuje.

Stary nevladajut

molodym ša nechce,

za koruny v obchodi

kupit što lem sam chce.

Čom by ša trapili
može pravdu majut,

dakotry už slušni

sobi zarabľajut.

Ale staršy ľude

iši obrabľajut,

bo v krvi robotu

od maleňka majut.

Skoro cilyj žyvot

na zemľoch robili,

od ťažkoj roboty

až ša pohorbili.

Što žyli na seli

takyj osud mali,

dakotry soj v misti

robotu hledali.

Što pišli do mista

neobanovali,

po zemľoch za pluhom

vece nekračali.

Teper na ich zemľach

farmari gazdujut,

no i oni dneskaj

veľo špekulujut.

Cholodnyj peršyj maj

Na peršoho maja

šytko v povnim kviťi

na rozkvitnuty stromy

radisť posmotriti.

Priroda ožyla

lisy ša zazeleňili,

čerešni kolo nich

už ša zabilili.

Ale dos cholodno

takyj už je maj,

v hospodarskych budovach

može bude raj.

Studenyj maj

v stodoli raj,

tak ša povidalo

od dodžu na poli

šytko zvyrastalo.

Na peršoho maja

v sprevodi zme kračali,

vetšinom cholodnyj

ale zme machali.

Po nežňi revoluciji

v sprevodi nekračame,

nevolame na slavu

vlajkami nemachame.

Chto stojal na chodniku

nemiloval republiku,

zato ich stojalo

veľo na chodniku.

Na toty oslavy

už lem spominame,

v sprevodi spoločňi

dnes už nekračame.

Robotom tot deň

dachto oslavuje,

a dachto lem doma

sobi oddychuje.

Ale peršyj maj

nepracovnyj mame,

v duchu naši vladi

na slavu volame.

Už rosnut
Hribare od kosti

rychtujte košyky,

ne jeden ale dva

bo hriby veliky.

Včera jem byl v liši

lem radisť zberati,

ale jem soj zabyl

druhyj košyk žati.

Škoda bylo hriby

v liši zochabiti,

mušil jem po druhyj

domu ša vernuti.

Taky krasny dubaky

až ša prihvarjali,

lechko ša košyky

mi naplňovali.

I lišivok veľo

ale iši maly,

dobri ša mi budut

do košyka klali.

Iši lem kurjatka

lem ša nadzobovali,

lem keby do rana

ich nevyzberali.

Skoro rano jem stal

že ich budu zberal,

ale predomnom

chtoskaj ich vyzberal.

Ale zato nič

vyrosli hribiky,

prinis jem do domu

dva povny košyky.

Vidno, že hribarska

sezona začala,

do piznoj oseni

nam bude trimala.

Tot chto skorše stane

bude soj vyberal,

a tot što pizniše

stary bude zberal.

Hrmilo, bliskalo

Hrmilo, bliskalo

na peršoho maja,

moja stara doma

sama ša bojala.

Hrmiňa ženo moja

nikomu nepoškodit,

lem toto bliskaňa

se škody narobit.

Pres deň cholodno bylo

iši vytrimalo,

až ked ša zocmilo

bliskati začalo.

Prez deň nepadalo

peršyj maj oslavovali,

striľati perune

zakazano mali.

Ale večur sobi

šytko vynahradili,

može dakde strichu

abo strom trafili.

Už i v januvaru

blesky ša križovali,

na lito pripravu

jak manevry mali.

Veliku zasobu bleskiv

može hori mali,

zato z toj zasoby

kuščik soj zmenšali.

Naj striľajut tam

de ľude nechoďat,

naj už tiko škod

nikomu nerobľat.

Ale my jak muchy

im nerozkažeme,

priroda je paňi

ju nepremožeme.

Proti bleskim iši

bleskozvody mame,

no ale v prirodi

už žadny nemame.

Namyslena korova

Slava do holovy
už korovi chpala,

najlipše moloko

v kraviňi davala.

Na druhy korovy

z vysoka smotrila,

vece moloka jak druhy

na deň nadojila.

Myti nezavidime

tak ji povidali,

toto dobre moloko

zos druhym mišali.

Vadila ša z farmarom

što soj dovoľuje,

že jej dobre moloko

zos druhym popsuje.

Nebudeš korovo

mi rozkazovala,

lipšyj pridil krmiva

budeš dostavala.

Že doroho prodavame

tobi ďakujeme,

na vystavu do Nitry

už ťa rychtujeme.

Može v Nitri ziskaš

nam veliku slavu,

a može dostaneš

i zlatu medajlu.

Budeš našu farmu

tam reprezentovala,

lem naj ti nestane

do holovy slava.

I dakotrym športovcim

tyž tak stupne slava,

ale to je šytko

lem jak v poli trava.

Pridut po nich lipšy

upade ich slava,

dumam, že na slavu

nebudeš dumala.

Za dobre ďakuj

Poďakuj každomu

chto ti rad pomože,

len nedobryj človek

nikomu nepomože.

Hledat tvoji chyby

škodit tam de može,

od takych zlych ľudi

zavaruj nas Bože.

Vece takych ľudi

što krivdy pachajut,

jak tych što chudobnym

v bidi pomahajut.

Každyj človek v nudzi

pomič potrebuje,

že treba pomoči

dobrak nepochybuje.

Človek ku človeku

mal by byti bratom

abo aspoň dobrym

virnym kamaratom.

No nikda ne katom

abo bratovrahom,

no roďat ša i taky

z katanskom povahom

Takoho človekom

už ťažko nazvati,

ked na smerť dokaže

človeka ukatovati.

Dobroho človeka

važme sobi ľude,

može raz na šviti

každyj dobryj bude.

Budut ša roditi

lem uprimny ľude,

a ja tomu virju

može raz tak bude.

Len v kronikach dejin

zapisane bude,

jaky žyli neuprimny

na planeti ľude.

Nevysoka skala

Z nevysokoj skaly

voda soj padala,

take male jazerko

pid tom skalom mala.

Kolo toho jazerka

divčina sidila,

do vody čistekoj

tam sobi smotrila.

Do toho jazerka

koruny metala,

že ja kuňi idu

ani nezbadala.

Šumňi jem pozdravil

holovu pidňala,

dobryj deň na pozdrav

mi odpovidala.

Vece dribnych korun

tam pri sobi mala,

prišil jem soj ku ňi

i mi pradu dala.

Posmoť, jak na dno

soj šumňi klesajut,

že ti splňat sny

ľude povidajut.

Dumaj soj na dašto

i ja budu dumala,

jak bude koruna

už ku dnu klesala.

Šmarili zme naraz

korunky klesali,

blizko kolo sebe

až na dni pristali.

Neje to nahoda?

tak mi povidala,

toto iste što i ty

jem sobi dumala.

I ja toto dumal

našto ty dumala,

naša laska može

pravi tu začala.

Kolo vody

Kolo vody po berežku

od rana chodila,

ľude virte neznam

što ona stratila.

Po travi zeleňi

štoskaj tam hledala,

bo paličkom travu

tam perevertala.

Što tu hledaš divko
od skoroho rana,

že jes totu travu

tak sperevertala?

Kupala jem ša včera

perstiň jem z ruky zňala,

ale neznam chlope

že de jem ho dala.

Deskaj tu do travy

tot perstin jem dala

nedavno od miloho

zlatyj jem dostala.

Ked perstiň nenajdu

što povim milomu,

zabalamutil mi perstiň

načisto holovu.

Pomožu ti divčino

tot perstiň hledati,

može, že budeme

dvoje šťasťa mati.

Ani zme barz dovho

perstiň nehledali,

nelažal vin v travi

višil na konari.

Od radosti divčina

ňa pocilovala,

bo by sama dovho

tot perstiň hledala.

Jaka to nahoda,

že zme perstiň našli

iši raz ďakuju

že ste ku mi zašli.

Policajtove solo

Teper totu moju!

Dupnul pred muzikantami,

kebys dobri zaplatil

može by zme hrali.

Ked jem soj poručil

dobri vam zaplaču,

pro jednu pjatstovku

tu ša nerozplaču.

Prilipil pjatstovku

primašovi na čelo,

teper hrajte čardaš

naj bude veselo.

Za pjatstovku čardaš

kus dovše mi hrali,

jak pridavok polku

iši mu pridali.

Tak soj vytancoval

svoju frajiročku,

od tancu prepotil

na sobi soročku.

Za cilyj švit frajirka

tam by ša nedala,

cila sala smotrila

jak z nim cifrovala.

Take solo sobi

paribci nedovolili,

peršyj raz na čeli

pjatstovku vidili.

Ani jak je zvykom

do tancu neskakali,

pered kapitanom

šytky rešpekt mali.

Dopravak od policiji

auto veľo mali,

što by ich čekalo

to už dobri znali.

Iši mu v bufeti

palinky kupovali,

žeby daku protekciju

u ňoho ziskali.

Hokej po pivnoči

Tišači fanušikiv

na hokej smotrilo,

i mi staromu blaznovi

tyž ša zachotilo.

Ale barz neľutuje

bo našy tam hrali,

v Kanadi pjat jedna

nad Norskom vyhrali.

Barz jem byl zvedavyj

esa tam nehrali,

ale za jeden motuz

molody ťahali.

Dakotry pro zraniňa

reprezentovati odpovili,

dakotry reprezentovati

už nas nechotili.

Zarabľajut miliony

što im po domovini,

na majstrovstva švita

už nenastupili.

Ale paru staršych

jak česť to zaborali,

i molody dobri

midži nich zapali.

Majstrovstva v Kanaďi

iši lem začinajut,

na menše klzisko

hrači soj zvykajut.

Každyj može prekvapiti

i ked esa nehrajut,

toty molody do hry

i lipšu chuť majut.

Našym hokejistom

šancu nedavame,

že tam už medajlu

žadnu neziskame.

Nesuďme do peredu
i druhy tak hrajut,

ale našy chlopci

do hry serce dajut.

Malyj jarok

Teče malyj jarok

pomidži dvi skaly,

tam zme ša kupali

ked zme byli maly.

Jaka tepla voda

v tim jaročku byla,

se po dodžu hlubše

koryto vymyla.

Na skalach jak na plaži

zme ša opaľovali,

do hneda zme tilo

opalene mali.

Chlopci tot jaročok

kamiňom zahatali,

take male kupalisko

zme soj urobili.

Nedaleko do berežka

lisik vyrubanyj,

bilymi kvitkami

berežok obsypanyj.

Ztych kvitok vyrosli

červeny jahody,

jak to bylo dobri

todi kolo vody.

Ked už byli zrily

radi zme zberali,

od jahid červeny

jazyky zme mali.

Byli to ditinsky roky

povny veselosti,

mimo školy nemali zme

nijaky starosti.

Zo školy do domu,

 zme ša doučili

a už ku jaročku

šytky zme letili.

Pro nas litňij tabor

dobri ša tam hralo,

ked sonce zachodilo

domu nas vyhnalo.

Bilyj jeleň

V liši pid Makovicom
poľovnici ša čudovali,

ked z posedu biloho

jeleňa zbadali.

Perše soj dumali

že koza zabludila,

nichto z nich nevidil

biloho jeliňa.

Ten što peršyj vidil

ta ho vyšmijali,

od palinky ša ti

už oči zužali?

Ked ďalekohľadom

na kozu smotrili,

do šyroka oči

šytky otvorili.

Z ruk do ruk ďalekohľad

sobi podavali,

prekrasny parohy

na koži zbadali.

To Kanadskyh žartik

šytky soj dumali,

zo žartu jeleňa

na bilo pomaľovali.

Ale totu kozu

často tu stričali,

že to neje žart

pizniše uznali.

Biloho jeleňa raz

v liši poimali,

nevidanu atrakciju

ľude z toho mali.

Na tot zazrak prirody

turisti pozerali,

poľovnici natim

dobri zarobľali.

Povič mi mamičko

Povič mi mamičko

mamko moja mila,

čom ňa odohvarjaš

od moho frajira?

I ja byla moloda

frajira jem mala,

a na lasku po ňim

lem ty mi zostala.

Od todi jem chlopim

vece nevirila,

jak slovodna mama

divko jem skončila.

Mala jem ho rada

našol sobi druhu,

a mene zochabil

z tobom samodruhu.

Žeby jes jak ja

divko nedopala,

do dušy nevidiš

žadnoho klamara.

Ani nepovidaj

mamko moja mila,

ani ja by nechcela

takoho frajira.

Takyj milyj chlopec

barz radi ša mame,

už dovše chodime

dobri ša pozname.

Keby ňa nechotil

hledal by soj druhu,

nezochabil by ňa

mamko samodruhu.

My o takim dačim

ani nedumame,

dnes mamko ochrany

už bezpečny mame.

Ked ša zobereme

otim podumame,

maly diti mamko

i my radi mame.

Čau, čau, sevas!

Čau, čau, sevas!

pozdravili ša molody,

ked ša stritli dvoje

kolo bystroj vody.

Sevas, odpovila

poď ša zamačame,

a potim ša dvoje

spolu vykupame.

Vyťahla ploskačik

kus ša zamačali,

obidvoje do plavok

ša pozoblikali,

Priď večur na telku

erotiku davajut,

na take rodiče

už nepozerajut.

Mam kazetu porno

potim soj pustime,

a što bude dalše

potim uvidime.

Sluchal toto šytko

rybar kolo vody,

jaku to reč majut

dnes toty molody.

Žeby ša po činsky

oboje učili?

abo novu reč

daku vytvorili?

Dovho rozdumoval

vtim ryba zabrala,

dobri, že udicu

z ruk mu nevyrvala.

Kapitalna šťuka

vo vodi ša metala,

takoj mu činština

z holovy vypala.

Prinis domu štuku

žena ša poradovala,

vypitvanu šťuku

na pekač davala.

Okuľari
Staryj, neznaš de

okuľari jem dala?

znal jem de

na holovi ich mala.

Kuščik ťa potrapľu

moja mila stara,

budeš okuľari

kus dovše hledala.

Včera v noči stara

dovše jes čitala,

na nočnim stoliku

može jes ich nechala.
Može ša ti snilo

včera jem nečitala,

rano na stoliku 

jem ich nemala.

Abo u sušidy

čis nezochabila,

cile doobida 

jes tam posidila  .

Što už jes oduril !

Tam jem ich nemala,

okuľari beru

 se len na čitaňa.

Dumal jem,že povim

už dovho hledala,

šytko po biti

poprevertala.

Kebys mi palinky 

das deco naľala,

ta nebudeš okuľari

už dovše hledala.

Krivo posmotrila
ale mi naľala,

teper stara povim

že de jes ich dala. 

Maš ich na holovi

žebys nehledala,

ďakuju za palinku

že jes mi naľala.

Brany otvoreny

Neotvoril Boh branu

do neba pro každoho,

ale len pro dušu 

što miluje joho

Lucifer ša nedal 

Bohu zahaňbiti,

do pekla dal zlatu 

branu urobiti.

Uvidime povil čortim

hrišny dušy treba,

obyčajnom branom

nepidut do neba.

Prez totu zlatu branu 

jak na mid prileťat,

totu obyčajnu

zdaleka obleťat.

Ked ša dobry dušy

pred brany dostali,

totu obyčajnu

se sobi vybrali.

Bo na zemli zlato

veľo bidy narobilo,

za tom zlatom by ša

dobri im nežylo.

Što za zlatom  ša bili

zlatu soj vybrali,

že tam bude raj

tak sobi dumali.

Dvi duši kamarativ

pred branami zastali,

dovho do kotroj pidut

nerozdumovali.

Tot dobyj soj vybral

obyčajnu branu,

a tot planšyj vybral

sobi zlatu branu.

Tot za zlatoj volal

nedobri jem zrobil,

že jem zlatu branu

kamarat mij zvolil.

Neobrobleny poľa

Zemličky što z laskom

gazdove obrabľali,

opuščeny, neopraveny

veľo z nich ostali.

Veľo rokiv dakotry

nebyli orany,

nebyli to zemli

neznam jaky plany.

Travičkom, krjakami

už pozarastali,

i dobru urodu

dakoli davali.

Teper tam svij raj

už lem serny majut,

dakte ani korovy

teper netrimajut.

Jak keby zme zemli

už nepotrebovali,

bo stary gazdove

už dogazdovali.

Dobre žyto i pšenica

ša na nich rodila,

pokaľ na nich rodina

družstevna robila.

Farmari najlipše

zemľu vyberajut,

o menej urodku

už ša nestarajut.

Zato potraviny

na cenajch stupajut,

i ked podporu od štatu

dobru dostavajut.

Škoda už gazdove

ruky zalamovali,

bo stalo ša tak

jak ša malo stati.

Vitor hlaskal kolosky

povny ša ohynali,

veľo chliba smačnoho

zemli nam davali.

Poduvaj vitriku

Poduvaj vitriku

ponad totu vodu,

idu soj hledati

frajirku molodu.

Poduvaj vitriku

ponad totu horu,

žebym nenatrafil

na dajaku chvoru.

Každa divka zdrava

jak žena už chvora,

často treba ku ni

volati dochtora.

Nechcel bym trafiti
na dajaku chvoru,

kolo takoj ženy

nič soj nedovoľu.

Och dochtora do dochtora

lem vas prohaňajut,

ani dobry liky

už nezaberajut.

Kotra za slobodna

by ša vam priznala?

každa jedna rada,

že ša už vydala.

Ale tak to chodit

ľude na tim šviti,

každyj ša snažyme

dašto zatajiti.

Totu što jem našol

ša mi vydarila,

u dochtora do teper

ani raz nebyla.

Jazyčnici

Stritili ša na jarmaku

dvi ostrojazyčnici,

brusili soj jazyk

tam na politici.

Što ša dije v politici

šytko oni znali,

od prezidenta dolinu

šytko preberali.

Toty politici o nas

slabo ša starajut,

každyj jeden bohatne,

že haňby nemajut.

To i naša chyba Haňo,

i my ich volili.

Znam, Parasko, znam

veľo nam sľubili.

Že bude blahobit

šytko tuňe bude,

bezdomovciv, chudobnych

že u nas nebude.

A posmoť, što zrobili

jak nas oklamali,

Švajčarsky dochodky

nam nasľubovali.

Dos dovho domašňu

politiku preberali,

i do zahraničnoj

kuščik zašprtali.

V Rusku Haňo včera

prezidenta volili,

tot Putin byl dobryj

ta ho nezvolili.

Ta koho Parasko

povič mi zvolili?

Predstav sobi Parasko

Medveďa zvolili.

Medviď prezidentom?

ta što podurili?

čom toho Putina

soj nezochabili?

Poznala frajira

Išla žena lisom

pered večerom sama,

noči ša bojala

barz ša panahľala.

Na jednu na druhu

stranu pozerala,

pid nohy na drahu

pozir nedavala.

Zakopla o štoskaj

dolinu popozerala,

chlop i rozbita fľaška

na zemli ležala.

Jak do ňoho kopla

pijaka probralo,

što tu doňa kopaš

stara ježibabo.

Jati dam ježibabu

što soj dovoľuješ?

postav ša na nohy

jednu vyfasuješ.

Na nohy nevladal

kľaknul na kolina,

jak kolom zos kurom

chlopa ovalila.

Asi ho prebralo

už začal stavati,

ale nohy pjanoho

nechceli trimati.

Až ked ša postavil

potim ho poznala,

dakoli toho pijaka

za frajira mala.

Ale ho pjanoho

tam nezochabila,

po bidi do domu

ho odprovadila.

Zanesenyj komin

Jedna žena vdova

komin vymitala,

z podu hori kominom

totu kefu pchala.

Komin zanesenyj

do domu ša kurilo,

volati sušidu

ša ji nechotilo.

Veľo sadži bylo

kefa tam zostala,

ona kolo komina

lem ručku trimala.

Što budu robila?

kefa tam zostala,

koho zavolati

kus rozdumovala.

Obid treba variti

nebude ťah malo,

zavolam soj kuma

takoj jej napalo.

Kum kosil zahorodu

zos podu skričala,

pote kume hori

kefa mi zostala.

Kum odšmaril kosu 

ked kuma volala,

neznal, že to kefa

v komiňi zostala.

Kuma byla vdova

rada kefovala,

kosičko ty budeš

kus odpočivala.

Jak vyšol na pid

kuma povidala,

že v komini kefa

bez ručky zostala.

Neboj ša kumičko

ručku zapravime,

obidva kominy

dobri vyčistime.

Ale ho dostali

Chodil jeden ku divci

do domu vyše sela,

mala veľo napadnikiv

no lem joho chcela.

Stara chyža vyše sela

iši gazdovali,

dvi kozy i korovu

iši v stajni mali.

Išol todi ku ňi

ked už ša zotmilo,

žeby ho zvedave

oko nevidilo.

Išol se zo zadu

tam de žumpu mali,

ale zakrytu žumpu

sed očkami mali.

I druhy paribci

oňu ša zaujimali,

kade chodil ku ňi

už spozorovali.

Znali koli pride

dočky poznimali,

jak ša bude kupal

za šopom čekali.

Že žumpa odkryta

ani ho nenapalo,

že ša joho tilo

bude v ňi kupalo.

Žumpa byla hluboka

lem holova mu trčala,

darmo budeš divko

už na dnes čekala.

Što ša ideš kupati?

spoza šopy ša ozvalo,

ta to neje potik

što to ťa napalo.

Ale ste ňa dostali

to vam nezabudu,

ku divci jem chodil

i choditi budu.

Osmoho maja

Tišačdevjatstošteracetim piatim
na osmoho maja,

kapitulacija v Berliňi

byla pidpisana.

Dovhy roky druha vojna

švitova trvala,

kotra v holovi Hitlera

byla vydumana.

Na Ondri hranicu

do Poľska prekročili,

žeby Sovjetskych zves

bleskom dobili.

Napali nevynovatych

zvirstva tam pachali,

porušyli zmluvu

kotru podpisali.

Ani Stalin neviril

ked mu oznamili,

že na Sovjetskyh zves

Nimci zautočili.

Perešli Ukrajinu

pid Kavkaz ša dostali,

Rusi pered nimi

lem ustupovali.

Pavlusova armada

Stalingrad dobivala,

ale tam soj zuby

riadni dolamala.

Na Červeňim namesťi

prehľadku nemali,

do Berlina jak psiv

od Moskvy ich hnali.

De ša vojna vydumala

tam ša i skončila,

zastava na Reistagu

červena višila.

Haňba

Najlipše mužstvo

do Kanady zme poslali,

že dobri zahrajut

dakotry dufali.

Haňbu nam urobili

i ked snahu mali,

pjatminutova presilovka 

a gola nedali?!

Darmo ša bude trener

teper vyhvarjati,

že do mužstva lipšych

už nemih vybrati.

Z roka na rik upadame

deskaj chyba ša stala,

že Slovensku haňba

taka ša tam stala.

I druhy do mužstva

najlipšych nedostali,

ale hrati kolektivni

lipše dokazali.

Toty lipšy hrači

zaujem nemajut,

kotry v NHL

lipše zarabľajut.

Po majstrovstvach doma

bude ša stinalo,

ale odvolati to by

bylo malo.

Take slabe mužstvo

zme iši nemali,

žeby z presilovok

goly nedavali.

Chyba vo vyberi

treneri zlihali,

oveľo lipšy hrači

nam doma zostali.

Mužstvo o zachranu

bude bojovalo,

toto od koli hrame

iši ša nestalo.

Falošna frajirka

Što bys soj urobil

ked nebudu tvoja?

nebolila by ňa

za tobom holova.

Ked nebudeš moja

ta budeš druhoho,

može budeš žena

kamarata moho.

Jak dobri jes zbadal

trafil jes do čornoho,

radše mam jak tebe

kamarata tvoho.

Nebudu ho odhvarjati

žeby soj nedumal,

že ja ťa za ženu

zobrati rychtuval.

Cholem ša na svaľbi

z tobom vytancuju,

ale, že ťa zobral

chudaka ľutuju.

Žeby na ťa žarlil

mene jes zvodila,

znam, že lem zato

jes zomnom chodila.

Ja oto nestojal

to jes vycitila,

zato jes mi toty

slovička povila.

Dobra žena pro ňoho

ty nikda nebudeš,

znam, že ťa zochabit

banovati budeš.

Z tebe dobre žena

už nikda nebude,

maš plane serdečko

se klamati bude.

Milionarsky svaľby

Toty što už dnes

miliony majut,

už v tunich hoteloch

ani svaľby nemajut.

V zharaniči prepichovy

hotely hledajut,

na našy na urovňi

zhory pozerajut.

I letadlo zahranične

sobi objidnujut,

našy im nestačat

že prepich nemajut.

Ani dalšu rodinu

už tam nevolajut,

bo za bohatymi

vzadu ostavajut.

Nevista jak z rozpravky

zlatom ovišana,

za piv miliona

šaty šyti dala.

Kus menej oblečiňa

ženicha stojalo,

že najnovša moda

barz nevypadalo.

Ani na nevisti šaty

tak nevypadali,

ale zlaty šperky

hodnotu tam mali.

Striberny pribory

jidla vyberany,

napoji značkovy

davno objidnany.

No slava velika

v zahraniči ša zobrali,

jak keby hotely

zme doma nemali.

Televizor

Televizor v domi

je jak člen rodiny,

dovhy by zme mali

večerny hodiny.

Veľo programiv mame

lem perepiname,

neraz pro programy

ša i pohadame.

Každyj pozerati

by chotil lem svoje,

rozrizati televizor

ša nedast na dvoje.

Na fotbal, na hokej

chlopi pozerajut,

ale ženy často

im perepinajut.

Už oheň na strichi

často ša hadajut,

zato bo lem jeden

televizor majut.

De vekša domacnosť

vece by trebalo,

jeden televizor

pro rodinu malo.

Cholem tri televizory

pro staršych i ďiti,

na programoch nemušili

by už ša vaditi.

O troch členiv vece

už by v domi bylo,

staršych ai ďiti

by uspokojilo.

Televizory na požyčku
by ste soj kupili,

kus vece za elektrinu

by ste zaplatili.

Hudba z Detvy

Hrali muzikante

z večera do rana,

sonce vychodilo

mladež tancovala.

Až z dalekoj Detvy

hudbu objidnali,

Detvjanci zpid Poľany

dobru hudbu mali.

Odzemok molody

tu netancovali,

šelijaky kroky

novy vymyšľali.

I krasny ľudovky

oni tu zahrali,

i paru Rusinskych

špivanok špivali.

Čaču, rambu, sambu

tyž zahrati znali,

neraz Svidničane

im dovho ľapkali.

Lem keby toto sonce

ša neponahľalo,

može dovše iši

by ša tancovalo.

Na zaver šarišsku

poľku im zahrali,

i po hutoracky

z nami zašpivali.

Detvancom ďakovali

dobri ste nam hrali,

veľo korun od nich

za hudbu nežali.

Piščalka

Piščaločka moja

čom jes ňa sklamala,

de paradny divky

ta jes nepiskala.

Z molodoj verbiny

krasnu jem ťa zrobil,

jak paradnu divku

tak jem ťa vyzdobil.

De paradny divky

tam jes nepiskala,

ja chcel zapiskati

a ty ňa sklamala.

Darmo moja ruka

ťa vyparadila,

čom jes ňa pišťalko

čom tak zahaňbila.

Nehnivaj ša na ňa

zatom nepiskala,

ja paradny divky

v laski netrimala.

Takym paradnicam

ja nerada piskam,

ale neparadnym

 se rada zapiskam.

Bo toty paradny

radi ňa nemajut,

že piskam falošni

od ňa utikajut.

Zato im nepiskam

naj soj karchy lamut,

čula ja pid verbom

jak vas ohvarjajut.

Pri tych neparadnych

radisť budu mala,

nebudu ti pri nich

 falošňi piskala.

Lets Dance

poďme tancovati
Ked ša na parketi

pary vytačajut,

televiziju radi

divaci pozerajut.

Ani tohoročna suťaž

vynimku nebyla,

do posledňoho misca

ša hala zaplnila.

Najlipšy tanečny pary

na ňi tancovali,

kotry byli slabšy

z kola vypadali.

Porota byla prisna

skupo znamky davali,

pro najlipšych znamky

v rezervi trimali.

Rozhodovali divaci

holosy posylali,

lem toty najlipšy

hori ša šplhali.

Každyj mat svij par

lem im holos davat,

na porotu pri televiziji

neraz i nadavat.

Dobri, že nečujut

bo by ša hnivali,

ked dobromu paru

menšu znamku dali.

Ale suťaž je suťaž

nesut tam laici,

ale šytky v tanci

dobry odbotnici.

Lem tot najlipšyj par

hori ša dostane,

no ale ,,Lets Danca“

radi pozerame.

Tak jem soj dumala

Tak jem soj dumala

že nebudu stara,

že mi bude krasa

barz dovho trimala.

I muž sobi dumal

že nepostarije,

i jomu holova

pomaly sivije.

Molody zme byli

ked zme ša pobrali,

jak kvitky na luci

zme ša rozvyvali.

Že raz postarijeme

ani zme nedumali,

zo žyvota oboje

zme ša radovali.

Pri dennych starosťach

roky nam vtikali,

troje diti zdravych

z mužom zme chovali.

Ani zme nezbadali

jak roky vtikali,

až ked zme divočky

tri našy vydali.

Ked už nas vnučata

didom, babom zvali,

že už starijeme

na javo nam dali.

Divkam ša mužove

šytky vydarili,

ani jeden nepil

radisť nam robili.

Ale nebanuju nikda

že jem ša vydala,

keby každa muža

dobroho jak ja mala.

Krasa je krasa

Veľo krasy ľude

na ti zemli mame,

a na krasny veci

radi pozerame.

Nit človeka na šviti

žeby nemal rad krasu,

každu minutu, hodinu

za každoho času.

Krasa od jak žyva

ľudi priťahuje,

toto što je krasne

to človek miluje.

Každyj mat konička

kotroho miluje,

horolezca, krasna

hora priťahuje.

Jaskyňar v jaskyňi

hledat svoju krasu,

nemalo pid zemľom

stavit veľo času.

V krasnim špivi, tanci

ľude ša kochajut,

dakotry kolo vody

soj krasu hledajut.

Veľo krasnych veci

davat nam priroda,

jaka krasna v liši

červena jahoda.

Veľo krasnych veci

kolo sebe mame,

dakoli toj krasy

malo ša všimame.

Ale krasa ženy

okuzlit každoho,

nit na sviti nič

od ženy krajšoho.

Ružy i molody ženy

pro krasu stvoreny,

zato ružami ženy

často obdareny.

Každa žena krasom

miživ priťahuje,

ale nekažda žena

každoho miluje.

Veľo krasnych veci

lem ša ich všimajme,

otvorenymi očami

prirodom kračajme.

Bo krasu prirody

ťažko opisati,

vlastnyma očami

treba jej vnimati.

Krasny lisy, doliny

šytko dookola,

i malenkyj ostrov

što je sered morja.

Šytky ročny obdobia

svoju krasu majut,

ale krasnym ženam

ša nevyrovnajut.

Z invalidnoho vozika

Z invalidnoho vozika

pozeram na selo,

ľude jak tu bylo

dakoli veselo.

Staršy i molody

po seli ša motali,

ked iši na družstvi

spolu gazdovali.

Teper v seli ticho

nevidno nikoho,

sem tam o palički vidno

kračati staroho.

Pomaly do obchodu

z tažkom soj kračajut,

molody v roboti

nato čas nemajut.

Dakoli po poli

ľude soj špivali,

pastušky v oplotkoch

najvece špivali.

Korovy navertati

už tam netrebalo,

dobri ša druťžstevnikim

todi gazdovalo.

Ale nič nezrobime

časy ša zminili,

toty dobry družstva

už zme rozpustili.

Stary ľude v seli

pomaly vymerajut,

opusteny domy

po nich ostavajut.

Molody z panelakiv

neradi ša vertajut,

jakyj ša najde kupec

tomu predavajut.

Z mojich rovesnikiv visem

zme v liti zostali,
ostatňi po šviti

ša porozchodžali.

Husaku, husaku

Husaku, Husaku

što neseš v zobaku?

nesu ľude Štrougala

vlada ša posrala.

Už nič nerobili

lem vylihovali,

o vas ľude moji

už ša nestarali.

Socializmus im nevoňal

na zapad ťahali,

každyj jeden vo vlaďi

svoho Boha mali.

Chto by z takom vladom

povičte suhlasil,

dumali, že zanich

šytko budu hasil?

Nad tom novom vladom

kus porozdumuju

už takych lajdakiv

do ňoj neplanuju.

To nebyla vlada

žadna robotnicka,

ale taka banda

napoly zbojnicka.

I mi robotnici

často nadavali,

čoho to zme ša Husaku

čoho dočekali.

Teper vlada bude

čisto robotnicka,

nežadna zbojnicka

ale komunisticka.

Jak by to vypadalo

keby kapitaliste,

tu rozkazovali

potim zašto ľude

tak zme bojovali?

